
A.L. 321 tal-2021 

ATT DWAR L-INTRAPRIŻA TA’ MALTA
(KAP. 463)

Regolamenti tal-2021 li Jiffaċilitaw il-Ħajja tax-Xogħol għal 
Persuni b’Diżabilità

BIS-SAĦĦA tas-setgħat mogħtija bl-artikolu 5 l-Att dwar l-
Intrapriża ta’ Malta, il-Ministru għall-Enerġija, l-Intrapriża u l-
Iżvilupp Sostenibbli, wara konsultazzjoni mal-Intrapriża ta’ Malta,
għamlet dawn ir-regolamenti li ġejjin:- 

Titolu u bidu 
fis-seħħ 

 1. (1) It-titolu ta’ dawn ir-regolamenti hu r-Regolamenti tal-
2021 li Jiffaċilitaw il-Ħajja tax-Xogħol għal Persuni b’Diżabilità. 

(2) Dawn ir-regolamenti għandhom jitqiesu li daħlu fis-seħħ fl-
1 ta’ Lulju 2021. 

Tifsir.2. F’dawn ir-regolamenti, kemm-il darba r-rabta tal-kliem ma
teħtiegx xort’oħra:

Kap. 463."Att" tfisser l-Att dwar l-Intrapriża ta’ Malta;

"diżabilità" tfisser nuqqas fiżiku, mentali, intellettwali jew
sensorju għal żmien twil li flimkien ma’ ostakli diversi, jista’ jillimita
lil persuna milli tipparteċipa b’mod sħiħ u effettiv fis-soċjetà b’mod
ugwali daqs l-oħrajn;

 "Korporazzjoni" tfisser l-Intrapriża ta’ Malta mwaqqfa skont l-
Att;

Kap. 413.

"Kummissjoni" tfisser il-Kummissjoni għad-Drittijiet ta’ Persuni
b’Diżabilità mwaqqfa taħt l-artikolu 21 tal-Att dwar Opportunitajiet
Indaqs għal Persuni b’Diżabilità;

"Linji gwida" tfisser dawk il-linji gwida li jistgħu jiġu
ppubblikati mill-Korporazzjoni minn żmien għal żmien skont l-Att.

Assistenza għal 
impriżi 
eliġibbli.

3. Fejn il-Korporazzjoni b’kollaborazzjoni mal-Kummissjoni
tkun sodisfatta li l-impriża hi eliġibbli kif preskritt fil-Linji gwida, il-
Korporazzjoni tista’ tipprovdi assistenza lil dik l-impriża sabiex tkun
tista’ tiffaċilita l-ħajja tax-xogħol tal-impjegat tagħha li għandu
diżabilità skont it-termini u l-kundizzjonijiet stabbiliti fil-Linji gwida.

Skadenza għas-
sottomissjonijiet 
tal-
applikazzjonijiet 
għal assistenza.

4. (1) Applikazzjonijiet għal assistenza biex jappoġġjaw
impriżi eliġibbli skont dawn ir-regolamenti għandhom jaslu għand il-
Korporazzjoni qabel il-31 ta’ Awwissu 2023.

(2) Ebda assistenza taħt dawn ir-regolamenti ma għandha
tingħata mill-Korporazzjoni wara l-31 ta’ Diċembru 2023.

